
	INSTRUKSIES:
	

	
	

	· Die vraestel bestaan uit 9 vrae. Maak seker dat jou vraestel volledig is (9 bladsye).
	

	
	

	· Begin elke vraag op 'n nuwe bladsy. 
· Skryf elke antwoord op 'n nuwe reël.
	

	
	

	· Pascal-kodering mag in potlood gedoen word.


	


	AFDELING A
TEORIE
	


	VRAAG 1

DATAVOORSTELLING
	


	1.1
Voltooi die volgende Boole-identiteite:


1.1.1

	1.2
Bewys die volgende stelling van De Morgan met behulp van 'n waarheidstabel:

	1.3
Bestudeer die onderstaande Boole-funksie:



G(A,B,C) = S(0,2,3,4,6) 
	

	
	

	
1.3.1
Vereenvoudig die funksie met behulp van 'n Karnaugh-diagram.
	(6)

	
1.3.2
Teken 'n stroombaandiagram vir die vereenvoudigde funksie.
	(4)

	
	

	1.4
Gee die aantal halfoptellers en voloptellers wat nodig sal wees om die volgende bewerking uit te voer:


101010102 + 111100002
	(2)

	
	

	
	[19]


	VRAAG 2

REKENAARARGITEKTUUR
	


	Die volgende is 'n uittreksel uit die handleiding van 'n moederbord:
	



	2.1
Wat is die doel van elk van die volgende komponente?


2.1.1
SVE (CPU)
	(1)

	
2.1.2
DRAM
	(1)

	
2.1.3
Kasgeheue
	(1)

	
2.1.4
BTAS (BIOS)
	(1)


	2.2
Alhoewel die bogenoemde moederbord 'n stelselspoed van 100 MHz het, werk die verskeie ander komponente op die moederbord teen 'n spoed van 8 MHz tot 


633 MHz.  Watter tegniek is hier ter sprake?
	(1)


	2.3
Noem 'n voorbeeld van 'n lokale bus wat op hierdie moederbord voorkom.
	(1)


	2.4
Wat is die voordele van SDRAM bo DRAM?
	(2)


	2.5
Noem TWEE toestelle wat aan die IDE-poorte gekoppel kan word.
	(2)


	2.6
Waarna verwys IRQ 14 + 15?
	(2)


	2.7
Noem EEN toestel wat aan elk van die onderstaande poorte kan koppel.  Sê ook of kommunikasie in serie of parallel plaasvind.

2.7.1
LPT
	(2)

	
2.7.2
USB
	(2)


	2.8
Wat is die nut van die vertoon-kasgeheue (display cache)?
	(1)


	2.9
Verduidelik die volgende: BTAS is Plug & Play versoenbaar.
	(2)


	2.10
In watter opsig verskil Hot Swappable van Plug & Play?
	(1)


	2.11
Beskryf wat pyplynverwerking beteken.
	(2)


	2.12
Beskik die Celeron-verwerker oor 'n pyplyn?
	(1)


	2.13
Noem TWEE redes waarom minder beheerkaarte op hedendaagse moederborde ingeprop word.
	(2)


	2.14
Die Celeron-verwerker is ontwerp om verskeie SIMD-instruksies te herken en 
uit te voer.


2.14.1
Wat behels SIMD-instruksies?
	(1)

	
2.14.2
Vir watter tipe toepassings is SIMD-instruksies ontwikkel?
	(1)

	
2.14.3
Sal alle toepassings baat vind by SIMD?
	(1)

	
	[28]


	VRAAG 3

STELSELPROGRAMMATUUR
	


	'n Bedryfstelsel is 'n versameling programme wat alle programmatuur- en apparatuuraktiwiteite  in die rekenaarstelsel monitor en beheer. 
	


	3.1
Noem die TWEE hoofkomponente van 'n bedryfstelsel en beskryf elkeen kortliks.
	(4)


	3.2
Gee TWEE redes waarom GUI-bedryfstelsels deesdae so gewild is.
	(2)


	3.3
Wat is 'n multitaakbedryfstelsel?
	(2)


	3.4
Geheuebestuur


3.4.1
Een faset van geheuebestuur is die hantering van virtuele geheue.  Hoe verskil virtuele geheue van konvensionele geheue?
	(2)

	
3.4.2
Hoekom kan virtuele geheue as 'n noodsaaklikheid beskou word in hedendaagse bedryfstelsels?
	(3)

	
3.4.3
Wat behels die "protected mode" van moderne rekenaars wat geheuebestuur betref?
	(2)


	3.5
Tydens die toevoer en afvoer van data maak die bedryfstelsel gebruik van buffers en spoolers.

3.5.1
Wat is die doel van buffers en spoolers?
	(2)

	
3.5.2
Hoe verskil 'n buffer van 'n spooler?
	(2)


	3.6
Lêertoekenningstabelle

3.6.1
Waarvoor word die lêertoekenningstabel gebruik?
	(2)

	
3.6.2
Noem DRIE weergawes van lêertoekenningstabelle wat op hedendaagse rekenaars voorkom.
	(3)


	3.7
Die volgende vrae is deur 'n persoon wat maar onlangs met rekenaars begin werk het, gevra. Beantwoord elkeen van sy/haar vrae en motiveer telkens jou antwoord.


3.7.1
Word die bedryfstelsel gratis saam met 'n nuwe rekenaar verskaf?
	(1)

	
3.7.2
Windows was reeds op my rekenaar geïnstalleer toe ek dit gekry het. Is dit wettig?
	(1)

	
3.7.3
Sal ek enige nuwe drukker aan my rekenaar kan koppel en dadelik daarmee kan werk?
	(2)

	
3.7.4
Wat is die verskil tussen LINUX en Windows?
	(2)

	
	[30]


	VRAAG 4

DATAKOMMUNIKASIE
	


	Die kantore van ’n nuusblad is op dieselfde vloer van 'n kantoorblok geleë. Elke  kantoor het twee of drie rekenaars. Daar is altesaam omtrent eenhonderd rekenaars in gebruik. Die redakteur van die nuusblad wil graag die rekenaars in ’n netwerk met mekaar verbind en ook Internettoegang bewerkstellig via die netwerk. Spreek jou mening uit oor elk van die volgende:
	

	
	

	4.1
Voordat die rekenaars in 'n netwerk verbind kan word, moet die apparatuur en programmatuur eers aan sekere vereistes voldoen. Watter vereistes is daar wat betref die


4.1.1
programmatuur?
	(1)

	
4.1.2
apparatuur?
	(2)


	4.2
Die netwerk:
	


	4.2.1
Stel ’n moontlike soort topologie vir die netwerk voor 
	(1)

	
4.2.2
Watter tipe transmissiemedium sal die topologie soos genoem in 

Vraag 4.2.1 gebruik?
	(1)

	
4.2.3
Watter toegangsmetode sal op die netwerk geïmplementeer word?
	(1)

	
4.2.4
Verduidelik kortliks wat hierdie toegangsmetode behels.
	(4)


	4.3
In sommige gevalle is dit nodig om van 'n hub gebruik te maak. Onderskei tussen DRIE tipes hubs.
	(3)


	4.4
Die nuusblad sal ook 'n netwerkadministrateur moet aanstel. Noem DRIE take wat hierdie persoon sal moet uitvoer ten opsigte van die netwerk. 
	(3)


	4.5
Daar bestaan 'n hiërargie onder die werkers van die nuusblad. Sodra die netwerk in werking is, sal sekuriteit baie belangrik wees.  Watter tipe netwerkbedryfstelsel sal die mees geskikte wees om by hierdie nuusblad te implementeer?
	(1)


	4.6
Die besluit word geneem om die netwerk in drie segmente te verdeel met behulp van brûe. Noem TWEE voordele wat die gebruik van 'n brug vir 'n netwerk inhou.
	(2)


	4.7
Wanneer sal dit nodig wees om twee van die segmente met behulp van 'n roeteerder te verbind?


	(2)




	4.8
Hoë bandwydte sal nodig wees om die netwerk aan die Internet te verbind, aangesien baie navorsingswerk op die Internet gedoen gaan word.


4.8.1
Waarna verwys die term bandwydte?
	(2)

	
4.8.2
Watter tipe lyn sal die mees geskikte wees om die netwerk aan die Internet te verbind?
	(1)

	
4.8.3
Die redakteur wil graag vanuit sy huis, via die kantoor se netwerk, toegang tot die Internet verkry. Gee 'n eenvoudige oplossing hiervoor.
	(2)


	4.9
Noem 'n praktiese geval van wanneer die nuusblad van kabellose media gebruik sal moet maak.
	(1)


	4.10
Wanneer die netwerk in werking is, sal die werkers met mekaar kan kommunikeer via e-pos. 


4.10.1
Van watter skakeltegniek maak e-pos gebruik?
	(1)

	
4.10.2
Wat behels hierdie skakeltegniek?
	(3)


	4.11
Wanneer 'n e-pos boodskap oor die netwerk gestuur word, word 'n sekere protokol gebruik. Die protokol sluit onder andere maatreëls in om te verseker dat 'n boodskap korrek by sy bestemming uitkom.


4.11.1
Wat beteken die term protokol?
	(2)

	
4.11.2
Noem TWEE tipes foutkontrole wat gebruik kan word om te verseker dat die boodskap korrek by sy bestemming uitkom.
	(2)


	4.12
Dit is baie belangrik dat die nuusblad betyds verskyn.  Daar kan nie bekostig word dat data verlore gaan nie. Noem DRIE maniere waarop die redakteur kan voorsorg tref teen moontlike dataverlies.
	(3)

	
	[38]


	VRAAG 5

SOSIO-EKONOMIESE IMPLIKASIES
	


	5.1
'n Bekende bankgroep in Suid-Afrika het gedurende 2001 gratis Internettoegang aan die publiek begin bied.  Een rede hiervoor was om meer mense te kry om van Internet-bankdienste gebruik te maak.


5.1.1
Waarom kan banktransaksies oor die Internet as veilig beskou word?
	(1)

	
5.1.2
Noem VIER voordele van Internet-banktransaksies.
	(4)

	
5.1.3
Noem TWEE tipes banktransaksies wat oor die Internet gedoen kan word.
	(2)


	5.2
Slimkaarte

5.2.1
Wat is 'n slimkaart (smart card)?
	(2)

	
5.2.2
Noem DRIE wyses waarop slimkaarte tans in Suid-Afrika geïmplementeer word.
	(3)


	5.3
Die hedendaagse rekenaar bied ons gemaklike kommunikasie. Noem DRIE sulke maniere van kommunikasie.
	(3)

	
	[15]

	TOTAAL VIR AFDELING A:
	[130]


	AFDELING B
PROGRAMMERING
	


	VRAAG 6
	


	6.1
Noem VIER vereistes waaraan programkodes moet voldoen om maklik getoets, ontfout en in stand gehou te kan word.
	(4)


	6.2
Maak van 'n toepaslike voorbeeld gebruik om die verskil tussen geldigheid en korrektheid van data aan te toon.
	(3)


	6.3
Pascal-units

6.3.1
Noem TWEE voordele wat die gebruik van Pascal-units aan 'n programmeerder bied.
	(2)

	
6.3.2
Wat is die rede vir die "interface" gedeelte in 'n Pascal-unit?
	(2)


	6.4
Verduidelik elk van die volgende terme:


6.4.1
Lokale veranderlike
	(1)

	
6.4.2
Parameteroordrag
	(2)

	
6.4.3
Waarde parameter
	(1)

	
6.4.4
Ordinale datatipe
	(1)


	6.5
Bestudeer die volgende datastrukture:


(a)
Enkelvoudige veranderlike
	

	
(b)
Rekord
	

	
(c)
Een-dimensionele skikking
	

	
(d)
Twee-dimensionele skikking
	

	
(e)
Skikking van rekords
	

	
(f)
Datalêer
	

	
(g)
Tekslêer
	


	
Kies uit bogenoemde datastrukture die mees geskikte een wat in elk van die volgende gevalle gebruik sal word:


6.5.1
Om as 'n teller te gebruik.
	(1)

	
6.5.2
Om die bronkode van 'n Pascal-program te stoor.
	(1)

	
6.5.3
Om 'n klaslys met vanne, name en toelatingsnommers alfabeties te sorteer.
	(1)

	
6.5.4
Om teaterbesprekings te maak.
	(1)

	
6.5.5
Om rekord te hou van kriminele oortredings vir die huidige jaar.
	(1)

	
	[21]


	VRAAG 7
	


	Die volgende struktuur is gebruik toe 'n datalêer geskep is:

type

   Rekordtipe = record

                   Van     : string;

                   Salaris : real

                end;
	

	
	

	Om 'n spesifieke rekord uit die datalêer te skrap, kan van die volgende algoritme gebruik gemaak word:
	

	· Lees die laaste rekord in die lêer.

· Skryf dit bo-oor die rekord wat geskrap moet word.

· Wis die laaste rekord in die lêer uit.
	


	Neem aan 'n drukstuk van die datalêer is gemaak en is genommer van 1 tot 20.
	

	
	

	7.1
Voltooi nou die onderstaande Pascal-program wat van bogenoemde algoritme gebruik maak. Skryf slegs die reëlnommer neer met die korrekte kode langsaan.


Let wel: Meer as een lynkode kan by elke reëlnommer geskryf word.
	

	

	

	
	(12)

	
	

	7.2
Voltooi nou die var-gedeelte van bogenoemde program nadat dit voltooi is.
	(4)

	
	[16]


	VRAAG 8
	


	Skryf 'n volledige Pascal-unit wat EEN funksie, genaamd SonderVokale, sal bevat.
	

	Die funksie moet enige karakterstring ontvang, alle vokale (a, e, i, o, u) wat daarin mag voorkom verwyder en dan die veranderde string weer terugstuur na die roepprogram.
	

	
	

	
 Byvoorbeeld: 
Dit was nog 'n sonskyndag.
	

	word
	

	


Dt ws ng 'n snskyndg.
	


	
	[18]


	VRAAG 9
	


	Die reëls van 'n tekslêer, genaamd 'teater.txt', bevat almal die karakters 'O' en 'X'. Daar is 10 reëls in die lêer en elke reël bevat 10 karakters wat direk op mekaar volg.
	

	
	

	Byvoorbeeld:
Reël 1 
XOOXXXOXXO
	

	

Reël 2
OOOXOXXXOX
	

	

ens.
	

	
	

	Die lêer stel sitplekke in 'n teater voor. (X = bespreek ; O = onbespreek)
	

	
	

	Skryf 'n volledige Pascal-program wat die tekslêer sal lees en sal omskakel na 'n

twee-dimensionele skikking van Boole-waardes om dieselfde besprekings voor te stel.
	

	Die skikking vanaf bogenoemde lêer kan dus as volg voorgestel word:
	

	T

F

F

T

T

T

F

T

T

F

F

F

F

T

F

T

T

T

F

T

(T = TRUE = Bespreek)

(F = FALSE = Onbespreek)


	

	
	[15]

	
	

	TOTAAL VIR AFDELING B:
	[70]

	
	

	TOTAAL:
	200
























































SVE	( Celeron Socket 370 verwerker


Spoed	( 66/100 MHz stelselspoed


		( 33 MHz PCI busspoed


		( 8 MHz AT busspoed


DRAM geheue	( 2 banke 168 pen DIMM gleuwe


		( ondersteun PC-100 SDRAM


		( 16 Mb tot 512 Mb


Kasgeheue	( 32 Kb L1 ingesluit in SVE


		( 128 Kb L2 ingesluit in SVE


IDE poorte	( 2 x ultra 66 IDE kanale


		( gebruik IRQ 14 + 15


T/A poorte	( 1 x 16550 com-poort


		( 1 x EPP/ECP LPT-poort


		( 2 x USB-poorte


		( 2 x PS/2-poorte


Vertoon-kasgeheue	( 4 Mb SDRAM


BTAS	( Plug & Play versoenbaar




















begin


    assign(Dataleer,'rekords.dat');


    writeln('Watter nommer op die lys moet geskrap word?');


    readln(SkrapNom);


{1} Maak die lêer oop  


{2} Lees die laaste rekord in Dataleer  en stoor dit in Laaste.


{3} Skryf Laaste oor die rekord wat geskrap moet word.


{4} Wis die laaste rekord in die lêer uit.


    close(Dataleer)


end.











 





























b.o.


_1053778423.unknown

_1053779071.unknown

_1053778277.unknown

